
Borrel mərhələsi: 
2020–2024-cü illərdə xarici 
siyasətin əsas istiqamətləri

Aİ rəhbərliyinin dəyişməsindən 
sonra bu təşkilatın yeridəcəyi 
siyasi kursla bağlı ekspert proq-
nozlarının sayı artıb. ABŞ dövlət 
katibinin Brüsselə səfərinə də 
məhz həmin kontekstdə yana-
şılmışdı. Gözlənilir ki, Aİ daxili 
və xarici siyasətdə korrektələr 
edəcək. Görünür, məhz bu 
səbəbdən Aİ iyerarxiyasında 
F.Moqerinini əvəz edəcək İspani-
yanın xarici işlər naziri vəzifəsini 
icra edən Jozep Borrelin söylədiyi 
fikirlər maraq doğurub. Onun 
dediklərinə, bütövlükdə, təşkilatın 
yaxın perspektivdə xarici siyasət 
istiqamətində diqqət yetirəcəyi 
əsas məqamların ifadəsi kimi 
yanaşırlar.

Doğrudan da, J.Borrel qısaca 
olaraq Aİ-nin 2020–2024-cü illər 
üçün xarici siyasətinin başlıca 
istiqamətlərini həm təqdim edib, 
həm də onlara şərh verib. Onların 
sırasında Rusiya ilə münasibətlər 
də vardır. J.Borrel hesab edir 
ki, Rusiyaya qarşı sanksiyalar, 
hələlik, qüvvədə saxlanılmalı-
dır, lakin bu, yeganə məqsəd 
kimi qəbul edilməməlidir. Yəni 

Brüsselin siyasətində sanksiya 
motivi Rusiya ilə münasibətlərin 
həlledici məqamı olmamalıdır. 
Bu səbəbdən Brüssel Moskva ilə 
dialoq aparmalıdır.

Bunun iki səbəbi göstərilir. 
Onlardan biri Rusiyanın enerji 
resurslarından Avropanın hələ də 
istifadə etməsidir. Belə gözlənilir 
ki, uzun müddət bu asılılıq 
qalacaq. Həm də Avropa üçün 
tam mənası ilə Rusiya xəttini 
ziddiyyətsiz əvəz edə biləcək 
qaynaq yoxdur. Bütün hallar-
da geosiyasi anlaşılmazlıqlar 
meydana çətinliklər çıxarır və 
çıxaracaq.

Rusiya faktorunu Aİ üçün 
aktuallaşdıran ikinci məqam 
geosiyasi dinamika ilə bağlıdır. 
Amerika faktiki olaraq bütün bö-
yük geosiyasi güclərlə mübarizə 
aparır. Vaşinqton öz marağından 
başqa bir şey tanımaq istəmir. O 
cümlədən Aİ-yə də ticarət, hərbi 
və təhlükəsizlik istiqamətlərində 
təzyiqlər edir. Vaşinqton 
“Breksit”ə aktiv dəstək verməklə, 
əslində, təşkilatı zəiflətməyə 
çalışır.

Bunların fonunda Amerikanın 
vahid Avropa ordusunun qu-
rulmasına da mənfi münasibət 
göstərdiyi məlumdur. Deməli, 
Brüssel birmənalı şəkildə 

geosiyasi taleyini Amerikaya 
etibar etmək istəmir. Çoxqütb-
lü dünyada Aİ-nin öz mövqeyi 
olmalı və maraqlarını sona qədər 
qorumalıdır. Yaxın qonşusu olan 
Rusiya kimi böyük potensiala 
malik güclə Aİ düşmən ola bilməz. 
Onunla müəyyən məsələlərdə 
ortaq mövqe tapmaq üçün dialoq 
qurulmalıdır ki, sonra da onu 
genişləndirmək mümkün olsun. 
Tarixi imkan yaranan kimi Ru-
siya ilə hətta tərəfdaş olmaq 
mümkündür.

Aİ Rusiya ilə bərabərhüquqlu 
tərəfdaş olaraq “Şimal ölçüsü” 
proqramını həyata keçirir. Bu 
proqram Brüssellə Moskvanın bir 
çox istiqamətlərdə yaxınlaşma-
sına imkan yaradır. Proqramda 
Norveç və İslandiyanın da iştirak 
etməsi daha geniş aspektdə 
Avropa–Rusiya münasibətlərinə 
yanaşmaya yol açmaqdadır.

Vurğulanan məqamlar 
J.Borrelin Rusiya ilə bağlı tutduğu 

mövqenin əsaslı olduğunu 
göstərməkdədir. Maraqlıdır ki, o, 
öz mövqeyini Avropa Parlamen-
tinin beynəlxalq məsələlər üzrə 
komitəsindəki dinləmələr zama-
nı etdiyi çıxışında səsləndirib. 
Yəni, kifayət qədər ciddi bir 
tədbirdə bu barədə danışıb (bax: 
Будущий глава дипломатии 
ЕС рассказал о приоритетах 
внешней политики Брюсселя / 
ТАСС, 7 oktyabr 2019).

Ancaq ekspertlər ona diqqət 
yetirirlər ki, bu ilin may ayında 
J.Borrel “Periodico” nəşrinə 
verdiyi müsahibədə Rusiyanı 
“Avropanın qocaman düşməni” 
adlandırmışdı. Onun mövqeyinin 
köklü dəyişməsinin səbəbi nədir? 
Bəlkə, bu, görüntüdür? J.Borrelin 
özü dediklərinin təhrif olunduğu-
nu söyləyib. Lakin buna kimsə 
inanmır. Hər bir halda Avropada 
hesab edirlər ki, söhbət Aİ-nin 
Rusiya siyasətinə düzəlişlərin 
edilə bilməsindən gedir.

Reallıqlar və risklər: 
səmərəli mövqe seçimi
J.Borrel xarici siyasət üçün 

əhəmiyyətli olan başqa məsələ 
kimi yanlış informasiyaların ya-
yılmasının geniş vüsət aldığını 
göstərib. O cümlədən Rusiya 
ərazisində yerləşən bir sıra infor-
masiya mənbələri Avropa haqqın-
da təxribatçı məlumatlar yayırlar. 
Bu barədə J.Borrel S.Lavrovla 
da müzakirə apardığını deyib. 
Bu prosesə son qoyulmalıdır. 
Lakin problem ancaq Rusiya ilə 
məhdudlaşmır. Təşkilatın öz 
daxilində də analoji informasiyalar 
yayan mənbələr mövcuddur. Bu 
baxımdan Brüssel dezinformasiya 
ilə geniş aspektdə məşğul olmalıdır. 
Məsələn, seçkiqabağı mərhələdə 
Avropanın siyasi partiyaları çox-
lu dezinformasiyalar yayırlar. 
J.Borrel qeyd edib ki, bu proses 
süni intellektdən daha çox istifadə 

edildikdə, xeyli güclənəcək. Yəni, 
yeni texnologiyaların tətbiqi də feyk 
informasiyaların yayılmasına təkan 
verə bilər.

Bunların fonunda J.Borrelin 
“Şərq Tərəfdaşlığı” ilə bağlı 
dedikləri də maraq doğurur. 
O, həmin proqrama daxil olan 
dövlətlərlə əlaqələri gücləndirməyi 
xarici siyasətin vacib 
aspektlərindən biri hesab edir. 
Lakin bu, digər dövlətlərə qarşı 
çevrilməməlidir. Şübhəsiz, burada 
Avropa rəsmisi Rusiyanı nəzərdə 
tutur. Özlüyündə bu yanaşma 
yeni deyil və Aİ-nin yeni qonşuluq 
siyasəti strategiyasına uyğundur.

J.Borrel açıq bildirib ki, “biz 
“Şərq Tərəfdaşlığı” ölkələrinə 
yönəlik siyasətdə vahid mövqe-
ni saxlamalı və qonşu ölkələrə 
dəstəyi gücləndirməliyik. La-

kin ...kimsəyə qarşı olmadan”. 
Əlbəttə, “Şərq Tərəfdaşlığı” 
proqramı Aİ üçün ciddi geosi-
yasi əhəmiyyət kəsb edir. Çünki 
hazırkı mərhələdə Şərqi Avropa 
və Cənubi Qafqaz fəal geosiyasi 
proseslərin məkanına çevrilib. 
O cümlədən Ukrayna böhra-
nı daha kəskin xarakter alıb. 
Orada Aİ–Rusiya qarşıdurması 
təhlükəli həddə çatıb. Başqa 
tərəfdən, Amerikanın mövqeyini 
sərtləşdirməsi Brüsselin manevr 
imkanlarını zəiflədib.

Bu, ümumilikdə, Aİ-nin 
“Şərq Tərəfdaşlığı” proqramı 
çərçivəsində perspektivlərini 
aşağı salır. Məlumdur ki, Aİ-nin 
xarici siyasətində Şərqi Avropa 
və Cənubi Qafqaz prioritet sayılır. 
Buna görə də J.Borrel faktiki ola-
raq yeni bir fikir ifadə etməyib.

Bizim üçün məsələ 
Azərbaycanın Aİ-yə strateji 
əməkdaşlıqla bağlı öz təkliflər pa-

ketini təqdim etməsi baxımından 
daha əhəmiyyətli sayılır. Məsələ 
ondan ibarətdir ki, rəsmi Bakı 
“Şərq Tərəfdaşlığı” çərçivəsində 
Brüsselin daha əvvəl təklif etdiyi 
şərtləri qəbul etmir. Çünki o 
halda Azərbaycan Aİ-nin xarici 
siyasətinin obyekti vəziyyətinə 
düşür. Müstəqil dövlət üçün bu, 
qəbuledilməzdir. Məsələn, assosi-
ativ üzvlük ona aparır.

Başqaları haqqında fikir 
bildirmədən deyək ki, Azərbaycanı 
belə bir vəziyyət qane etmir. Çünki 
Azərbaycan müstəqil və suve-
ren xarici siyasət yeridir. Həmin 
səbəbdən 2020–2024-cü illərdə 
Aİ–Azərbaycan münasibətləri 
aktuallığını saxlayacaq. Təbii 
ki, Azərbaycan öz konstruk-
tiv mövqeyində qalacaq. Aİ ilə 
əlaqələrin bərabərhüquqlu tərəfdaş 
kimi inkişafına çalışacaq. Əgər 
Aİ ikili standartlar siyasətinə 
baş vurmasa, Azərbaycanla 
münasibətlərdə inkişafın şahidi ola 
bilərik.

Bütün bunlarla yanaşı, Uk-
raynaya dəstək və Amerika ilə 
münasibətlərin yoluna qoyulması da 
xarici siyasətin prioritetləri sırası-
na daxil edilib. Həmin çərçivədə 
transatlantik münasibətlərin yenidən 
canlandırılmasına J.Borrel ayrıca 
diqqət yetiriləcəyini qeyd edib.

Daha maraqlısı ondan ibarətdir 
ki, J.Borrel xarici siyasətdəki 
uğuru təşkilatın daxilində olacaq 
vəziyyətlə sıx bağlayıb. “Əgər biz 
bir yerdə hərəkət etməsək, Avropa 
yeni dünyada gərəksiz qalacaq. 
Bu bütövlüyə nail olmaq üçün mən 
üzv dövlətlərlə işləyəcəyəm”.

Beləliklə, Avropa İttifaqı bir 
tərəfdən xarici siyasətdə yeniliklər 
etmək fikrindədir, digər tərəfdən 
isə daxildə problemlərin mövcud-
luğunu etiraf edir. Əgər təşkilat 
inteqrasiyanın yeni səviyyəsinə 
yüksələ bilməsə, onun üçün 
xarici siyasətdə səmərəli fəaliyyət 
göstərmək çox çətin olacaq. Bu 
isə bütövlükdə təşkilat üçün ümu-
mi situasiyanın mürəkkəb olaraq 
qaldığını göstərir.

Avropa İttifaqı (Aİ) təsisatlarında ali vəzifələrə yeni 
təyinatlar ortaya bir sıra suallar çıxarıb. Ekspertlər 
bu prosesin təşkilatın daxili və xarici siyasətinə necə 

təsir edə biləcəyi ilə bağlı proqnozlar verirlər. Onların fonun-
da Aİ-nin xarici məsələlər və təhlükəsizlik siyasəti üzrə ali 
nümayəndəsi Federika Moqerinini əvəz edəcək Jozep Bor-
relin ifadə etdiyi fikirlər maraq doğurub. Yeni ali nümayəndə 
bir qədər fərqli tezislər irəli sürüb. Bütövlükdə, Aİ-nin xarici 
siyasətində köklü dəyişiklik gözlənilmir. Lakin aydın görü-
nür ki, müxtəlif istiqamətlərdə müəyyən düzəlişlər də istisna 
edilmir. Bu, Rusiya, “Şərq Tərəfdaşlığı” proqramına daxil 
olan ölkələr, ABŞ, Balkan regionu və digərlərini əhatə edir. 
Məsələyə kompleks halında baxdıqda, Brüsselin kifayət 
qədər riskli situasiyada öz geosiyasi nüfuzunu artırmaq 
niyyətində olduğu görünür. Bu kontekstdə J.Borrelin 
tezisləri üzərində geniş dayanmağa ehtiyac gördük.

xarici  siyasətin  prioritetlərinə  yeni  baxış

Avropa İttifaqı:

“Ermənistan Şahbaz Quliyevi və Dilqəm Əsgərovu əsirlikdə 
saxlamaqla beynəlxalq humanitar hüququ kobud surətdə pozur”

AZƏRTAC xəbər verir ki, tədbirdə 
iştirak edən nümayəndə heyətimizin 
üzvü, Milli Məclisin deputatı Kamran 
Bayramov ölkəmizin beynəlxalq hu-
manitar hüquqa hörmətlə yanaşdığı-
nı, müvafiq Cenevrə Konvensiyaları-
na tərəfdar çıxdığını və müddəalarına 
ciddi şəkildə əməl etdiyini bildirib, 
beynəlxalq humanitar hüququn təşviq 
edilməsində Beynəlxalq Qırmızı Xaç 
Komitəsinin səylərini və xidmətlərini 
xüsusilə qeyd edib.

Deputat Ermənistan–Azərbaycan, 
Dağlıq Qarabağ münaqişəsinin 
ağır nəticələrindən danışaraq 
işğal siyasətini həyata keçirən 
Ermənistanın beynəlxalq humanitar 
hüququn prinsiplərinə məhəl qoyma-
dığını, Şahbaz Quliyevi və Dilqəm 
Əsgərovu beş ildən artıq əsirlikdə 
saxlamaqla və onlara işgəncələr 
verməklə beynəlxalq humanitar hüqu-
qu kobud surətdə pozduğunu sessiya 

iştirakçılarının diqqətinə çatdırıb, 
tədbirdə iştirak edən Ermənistan 
nümayəndələrini qeyd edilən mül-
ki şəxsləri əsirlikdən tezliklə azad 
etməyə çağırıb.

Assambleya çərçivəsində de-
putatımız, həmçinin Birləşmiş 
Millətlər Təşkilatının məsələləri üzrə 
Daimi Komitəsində “Beynəlxalq 
hüquqa BMT-nin Nizamnaməsi 
və qətnamələri əsasında əməl 
olunması” mövzusunda keçirilən 
panel müzakirələrində iştirak edib. 
Müzakirələrdə K.Bayramov BMT-nin 
Təhlükəsizlik Şurası tərəfindən qəbul 
olunmuş qətnamələrin bəzən bir 
neçə gün ərzində yerinə yetirildiyini, 
bəzən isə, məsələn, Dağlıq Qarabağ 
münaqişəsi ilə bağlı qətnamələrin 
illərlə icra olunmadığını qeyd edib, 
bu təcrübənin beynəlxalq hüquq 
üçün xoşagəlməz presedent ya-
ratdığını və gələcəkdə onun uni-

versal prinsiplərinin və beynəlxalq 
müqavilələrin müddəalarının pozul-
masına yol açdığını bildirib.

Eyni zamanda, K.Bayramov, 
BMT-nin Təhlükəsizlik Şurasının 
sülhməramlı missiyalar yaratmaq, 
müvafiq sanksiyalar tətbiq etmək, 
gücün tətbiq edilməsinə icazə 
vermək hüququna malik olduğuna 
baxmayaraq onun dörd qətnaməsini 
25 ildən artıq müddət ərzində 
yerinə yetirməyən Ermənistanın 
hələ də cəzasız qaldığını təəssüflə 

qeyd edib. Çıxışın sonunda de-
putatımız panel müzakirələrinin 
iştirakçılarına müraciət edərək 
təmsil etdikləri dövlətləri hüququn 
aliliyinə sadiq qalmağa, qoşulduq-
ları beynəlxalq müqavilələrdən irəli 
gələn öhdəliklərini vicdanla yerinə 
yetirməyə çağırıb, BMT-nin və digər 
beynəlxalq təşkilatların qərar və 
qətnamələrinin icra olunmaması-
na görə dövlətlərin məsuliyyətinin 
gücləndirilməsini təklif edib.

Azərbaycan Prezidenti Soçidə “Val-
day” Beynəlxalq Diskussiya Klubunun 
XVI illik iclasının plenar sessiyasında 
Dağlıq Qarabağın və Azərbaycanın 
digər 7 rayonunun 25 ildən çoxdur 
erməni işğalı altında olduğunu diqqətə 
çatdıraraq, Ermənistanın əsassız ərazi 
iddialarını tarixi faktlara əsaslanaraq 
ifşa etdi. Diqqətə çatdırdı ki, Ermənistan 
rəhbərliyi tərəfindən tez-tez səsləndirilən 
bəzi fikirlər, xüsusilə, ermənisayaq 
“Dağlıq Qarabağ xalqı” ifadəsi yoxdur 
və yanlışdır. “Dağlıq Qarabağ xalqı” 
məfhumu mövcud deyil. Dağlıq Qara-
bağın əhalisi var, münaqişə başlayana 
qədər bu, bərabər hüquqlara malik olan 
Azərbaycan və erməni əhalisindən 
ibarət idi: “Azərbaycan üçün hansı həll 
variantının məqbul olmasına gəldikdə 
isə, o, Azərbaycanın bütün dünya 
tərəfindən tanınmış ərazi bütövlüyünün 
bərpa olunması, qaçqınların və məcburi 
köçkünlərin öz doğma torpaqlarına, o 
cümlədən Dağlıq Qarabağa qayıtmasın-
dan ibarətdir”.

Bunun ardınca oktyabrın 11-də 
Türkmənistanın paytaxtı Aşqabad 
şəhərində MDB Dövlət Başçıları Şura-
sının məhdud tərkibdə iclasında çıxış 
edən Prezident İlham Əliyev işğalçı 
Ermənistanın faşist ideologiyasını 
dövlət siyasətinə çevirdiyini diqqətə 

çatdıraraq bir daha dünyaya bəyan etdi: 
“Təəssüf ki, MDB məkanında, xüsusən, 
Ermənistanda belə hallar baş verir. 
Orada əvvəlki hakimiyyət Yerevanın 
mərkəzində faşist cəlladı və satqın, Qa-
regin Njde ləqəbi ilə alman faşistlərinə 
xidmət etmiş Qaregin Ter-Arutyunyana 
heykəl qoyub. MDB ölkələrindən olan 
müharibə veteranlarının böyük bir 
qrupu Ermənistanın əvvəlki rəhbərliyinin 
bu həyasız addımına qarşı dəfələrlə 
etirazını bildirib”.

Dövlət başçısı vurğuladı ki, 2019-cu 

ilin mayında Rusiya Xarici İşlər Nazirliyi 
“Nasizmin qəhrəmanlıq kimi qələmə 
verilməsi, neonasizmin yayılması və 
irqçiliyin, irqi ayrı-seçkiliyin, ksenofo-
biyanın və onlarla bağlı dözümsüzlü-
yün müasir formalarının yayılmasına 
şərait yaradan praktikanın digər növləri 
ilə bağlı vəziyyət haqqında” məruzə 
təqdim edib. Həmin məruzədə deyilir: 
“Ermənistanın keçmiş hakim respub-
likaçılar partiyası millətçi təmayüllü, 
Üçüncü Reyx ilə əməkdaşlıq etməsi 
haqqında məlumat olan, birmənalı 

siyasi mövqeyi olmayan Qaregin Njde-
nin xatirəsinin əbədiləşdirilməsi üçün 
addımlar atıb”.

Prezident İlham Əliyev tutarlı 
faktlara əsaslanaraq təcavüzkar 
Ermənistanın faşist ideologiyasını ifşa 
edərək bildirdi ki, Rusiya Federasi-
yasının müdafiə naziri Sergey Şoy-
qunun sədrliyi ilə Müdafiə Nazirliyinin 
baş redaksiya heyəti tərəfindən nəşr 
edilmiş 12 cildlik “1941–1945-ci illərin 
Böyük Vətən müharibəsi” ensiklope-

diyasının “Böyük Vətən müharibəsi 
illərində gizli müharibə, kəşfiyyat və 
əks-kəşfiyyat” adlı VI cildində dərc edil-
miş “Müharibənin son dövründə hərbi 
əks-kəşfiyyatın fəaliyyəti” adlı məqalədə 
deyilir: “Əks-kəşfiyyatçılar 114-cü Dro-
medar oberqrupu barəsində agentura 
işi çərçivəsində daşnak ordusunun keç-
miş generalı, almanların yanında Njde 
ləqəbi ilə xidmət etmiş mühacir Ter-
Arutyunyanı aşkar edib və həbsə alıb-
lar. Böyük Vətən müharibəsi illərində 
o, Bolqarıstan ərazisində milliyyətcə 
erməni olan 30-dan çox agent cəlb 
edib, onların təxribat hazırlığında və 
pozucu fəaliyyət üçün Qızıl Ordunun 
arxa cəbhəsinə atılmasında iştirak 
edib. SMERŞ qrupunun əməkdaşları 
olan 17 təxribatçı saxlanılıb, qalanları 
barədə axtarış elan edilib. Njde həm 
də Avropanın yəhudi əhalisinə qarşı 
Holokostda iştirak edib. 1942-ci ildə o, 
Sovet İttifaqına qarşı döyüşən erməni 
legionu təşkil edib. Njdenin əsas şüarı 
belə idi: “Almaniya uğrunda həlak olan 
Ermənistan uğrunda həlak olur”.

Bununla yanaşı, Prezident İlham 
Əliyev 2016-cı ildə Ermənistan pay-
taxtının mərkəzində bu satqın cəllada 
hündürlüyü 6 metrə yaxın olan heykəlin 
qoyulduğunu, Ermənistanın yeni 
hakimiyyətinin bu heykəli götürmədiyini 

bildirərək diqqətə çatdırdı ki, MDB 
məkanında faşizmin qəhrəmanlıq kimi 
qələmə verilməsinə yer yoxdur.

Bütün bunlar onu söyləməyə əsas 
verir ki, Azərbaycan Prezidenti İlham 
Əliyev “Valday” beynəlxalq toplantı-
sında, eləcə də MDB Dövlət Başçıları 
Şurasının iclasında çıxışı zamanı 
Ermənistan --Azərbaycan, Dağlıq Qa-
rabağ münaqişəsi ilə bağlı Ermənistan 
rəhbərliyi tərəfindən səsləndirilən 
və tarixi reallıqları, münaqişənin əsl 
mahiyyətini əks etdirməyən bəzi fikirlərə 
və əsassız iddialara tam aydın və 
konkret şəkildə cavab verdi. Bununla da 
dövlət başçısı Ermənistanın işğalçılıq 
siyasəti və faşist ideologiyası yürütdü-
yünü bir daha dünyaya bəyan edərək 
Dağlıq Qarabağın Azərbaycanın ay-
rılmaz hissəsi kimi tanındığını diqqətə 
çatdırdı və ölkəmizin milli maraqlarının 
hər şeydən üstün tutulduğunu bildirdi.

Elçin ƏHMƏDOV, 
Azərbaycan Respublikasının 

Prezidenti yanında Dövlət İdarəçilik 
Akademiyasının professoru, siyasi 

elmlər doktoru, “Azərbaycan 
Respublikası Dağlıq Qarabağ 

Bölgəsinin Azərbaycanlı İcması” 
İctimai Birliyi sədrinin müavini

Fransa və Almaniya silah ixracı üzərində 
nəzarət haqqında saziş imzalayıblar

Bəyanatda bildirilir: “Fransa və 
Almaniya birgə layihələr üçün silah ix-
racı üzərində nəzarət haqqında hüquqi 
cəhətdən məcburedici saziş imzalayıblar və 
gələcəyin tankı və döyüş təyyarəsinin birgə 
layihələşdirilməsi üçün ciddi maneəni aradan 
qaldırıblar. Silah ixracı barədə saziş Fransa 
və Almaniya arasında qarşılıqlı 
etimadı möhkəmləndirir”.

Tərəflər imzalanmış sazişi 
“birgə layihələrin uğur şərti” 
adlandırmışlar. 

Qeyd edək ki, hələ 2017-ci 
ildə Fransa və Almaniya 
yeni təyyarə layihəsi hazır-
lamaq niyyətində olduqlarını 
bəyan etmişdilər. 2018-ci ilin 
əvvəlində “Gələcəyin hava 
döyüş sistemi” layihəsinin 
hazırlanmasına rəsmi start 
verilib. 

Təyyarənin texniki göstəriciləri açıq-
lanmır. Niyyət protokoluna görə, təyyarə 

“hava-hava”, “hava-yer” kateqoriyasından 
bütün tələblərə cavab verməli, görünməzlik 
texnologiyası ilə təchiz edilməli, aviadaşı-
yan gəmilərdən qalxıb-enməyə qabil olmalı, 
NATO və Avropa İttifaqı ölkələrinin ordu 
sistemlərinə inteqrasiya olunmalıdır.  

“Xalq qəzeti”

Azərbaycan Respublikası Milli Məclisinin nümayəndə 
heyətinin iştirak etdiyi Parlamentlərarası İttifaqın Serbiya-
nın paytaxtı Belqrad şəhərində keçirilən 141-ci Assamble-

yasının növbəti günündə İttifaqın Beynəlxalq Humanitar Hüqu-
qun Təşviqi üzrə Komitəsinin Cenevrə Konvensiyalarına həsr 
olunmuş açıq sessiyası keçirilib.

Tuluza şəhərində keçirilən 
hökumətlərarası 
müşavirənin yekunları üzrə 

Fransa liderinin administrasiyası-
nın yaydığı bəyanatda deyilir ki, 
Fransa və Almaniya silah ixracı 
üzərində nəzarət haqqında saziş 
imzalayıblar.

Ermənistanın faşizm  ideologiyasının 
təsiri altına düşməsi faktlarla ifşa edildi

Ermənistan–Azərbaycan, Dağlıq Qarabağ münaqişəsinin həlli ilə 
bağlı işğalçı ölkənin rəhbərliyi tərəfindən səsləndirilən fikirlər tarixi 
reallıqları, münaqişənin əsl mahiyyətini əks etdirmir. Ermənistan baş 
nazirinin sərsəm çıxışları, eyni zamanda, qondarma “Dağlıq Qara-
bağ respublikası”nın tanınması ilə əlaqədar tədbirlərin şişirdilərək 
ictimaiyyətə yanlış formada çatdırılması bu məqsədə xidmət etməklə 
yanaşı, beynəlxalq hüququn norma və prinsipləri ilə tamamilə ziddiyyət 
təşkil edir və ciddi narahatlıq doğurur.

